
Comhar Chúigéal Teo. 

Bwuúo� Comhar Chuigéal 
ón bpobal agus mar thoradh ar chruinniú 

poiblí a eagraíodh chun plé a dhéanamh ar an easpa 
forbairt agus áiseanna a bhí sa cheantar. Bhí an 
millennium buailte linn agus é soiléir faraor go raibh 
an ceantar seo ag dul i ndiaidh a chúil in áit dul chun 
cinn. Bhí dearmad déanta orainn, ceantar ina raibh 
pobal le poitéinseal iontach agus acmhainní nádúrtha 
againn ar leac an dorais. Ba fhurasta labhairt ar na 
fadhbanna a bhí againn ach bá dúshláin eile theacht 
ar réiteach orthu. De bharr easpa eolais agus taithí 
sna réimsí seo, thuig muid láithreach go mbeadh gá 
againn le cúnamh, cornhairle agus treoir le tosú fiú 
arnháin. Tar éis vóta d'aon ghuth déanadh cinneadh, 
iarradh ar Phól Ó Foighil theacht ar ais sa cheantar 
agus cuidiú linn. Ghlac Pó! leis an gcuireadh agus go 
dtí an lá atá inniu ann níl aon arnhras ar an pobal 
céanna ach gurb é an cruinniú poiblí sin sa Scoil 
Náisiúnta a chur Leitir Mealláin ar ais ar an mapa 
agus a spreag rnisneach agus muinín an phobail. Comhar Chúlgéal Teo. 

T
á Comhar Chuigéal Teo. inniú mar 
chroí an cheantair ag freastal ar 
riachtanaisí an phobail idir sean agus 

óg. Tá Ionad cúram leanaí don scoth ag 
feidhmiú ina bhfuil Naíolann agus Naíonra 
chun freastal ar gach réimse cúram leanaí. 
Tá áiseanna breise san Ionad céanna ag 
freastal ar ranganna I cúrsaí éagsúla ar nós 
ríomhaireacht, cúram leanaí, agus 
Cuntasaíocht. 

Tá Ionad pobail ilghnéitheach ar an suíomh 
céanna, ina bhfuil Oifig an 
Comharchumainn, Halla pobail, Ionad lae 
don aosach, Ionad seirbhísí teanga agus 
Ionad atá r;nmnithe mar Ionad sláinte r.ua 
don cheantar. Bíonn réimse leathan 
imeachtaí ar siúl san Ionad ar bhunús 
laethúil agus an Halla pobail faoi lán tseoil 
cúig oíche sa tseachtain. 

Tá Coláiste Gaeilge láidir ag feidhmiú sa 
cheantar i rith trí mhí an tSarnhraidh. Fiú 

, 

leis na háiseanna ar fad a thugtar dóibh tá 
éilearnh ar bhreis spás, chun freastal ar an 
líon mór daltaí atá ag iarraidh freastal ar an 
gColáiste. Tá sé beartaithe ag Cornhar 
Chuigéal Ionad eile a thógáil a bheas 
dírithe go hiomlán ar chúrsaí Gaeilge ar 
feadh na bliana. 

Tá saibhreas luacbrnhar béaloidis thart sa 
cheantar agus gá práinneach go ndéantar é a 
sheachadadh ar aghaidh go dtí ao chéad 
ghlúin eile. Tá coiste oidhreachta bunaithe 
chun tús a chur leis an sprioc seo agus é mar 
aidhm acu go mbeadh Ionad oidhreachta sa 
cheantar chun go mbeadh an t-eolas seo ar 
fáil don phobal lena mbaineann sé. Cinnte 
is áis luachmhar a bheadh ann cbun 
turasóirí a mhealladb. 

Tá an chéad phas do uasghrádú scéim uisce 
loch Hibirte tagtha chun críoch agus muid 
ag díriú anois ar phas a dó. Is togra 
riachtanach é seo don 500 teaghlaigh a 

bhfuilimid ag cur soláthar uisce ar fáil 
dóibh, agus dar ndóigh muid ag díriú 
isteach ar chúrsaí turasóireachta agus tograí 
chun forbairt a dhéanarnh ar eacnamaíocht 
an cheantair seo. 

Tá forbairt suntasach déanta sa cheantar, 
agus muid níos díograiseach inniu ná mar a 
bhí i 1999. Roghnaigh an pobal muid chun 
jab a dbéanamh agus chun a chinntiú nach 
ndéanfar dearmad arís orthu maidir le 
cúrsaí forbartha agus fás. Go dtí an lá atá 
·inniu ann níor lig muid síos iad, ach ru1 

deireadh tagtha leis an obair fós. 

Anois tugaim cuireadh díobh theacht go dtí 
Féile Pléaráca 2008 i Leitir Mealláin agus 
feicfidh sibh féin an fhorbairt atá déanta ag 
pobal aontaithe, coiste díograiseach agus 
dár ndóigh Ceannaire láidir dílis, a sheas 
linn go dtí an lá dorcha sin ar an 2lú Marta 
2005 nuair a d'fhill sé ar shlí na firinne. 
Feicfidh muid ann sibh !!!!!!!!! 

